
SKÝRSLA FORMANNS 

Þetta árið minnumst við þriggja félaga okkar sem féllu frá. Það eru þeir Jón Sigurpáll Hansen, Sigurður 

Aðalgeirsson og Helgi Rúnar Bragason. Allt voru þeir öflugir félagsmenn og fór til að mynda Jón Hansen 

mikið í sjálfboðavinnu fyrir klúbbinn á sínum árum. Á sama tíma og við kveðjum góða félaga vottum við 

aðstandendum þeirra okkar dýpstu samúð. 

Ég vil þakka öllu starfsfólki GA, stjórnarmönnum, nefndarmönnum og starfsfólki Jaðar Bistro kærlega fyrir 

samstarfið á árinu sem er að líða. Sérstaklega vil ég nefna þá dyggu sjálfboðaliða okkar, Fjósakallana, sem 

byggðu á árinu tvö hús sem voru sett niður á vellinum á vormánuðum og eru þar með komnar snyrtingar á 

bæði norður– og suðurvöllinn. Aftur eru þeir mættir til starfa í haust við viðhald á turnunum sem eru 

komnir til ára sinna. Vinna þeirra er gríðarlega mikilvæg fyrir íþróttafélag og vil ég þakka þeim fyrir þeirra 

aðstoð.  

Aukning hefur orðið á félagsmönnum í klúbbnum í ár og er sérstaklega ánægjulegt að sjá aukninguna á 

golfurum á aldrinum 20-35 ára. Sá hópur hefur ekki verið áberandi innan GA undanfarin ár en óhætt er að 

segja að að það sé að breytast og því ber að fagna.  

 

 

Til okkar komu fleiri gestir en árið á undan og má að einhverju leyti þakka góðu veðri í fyrravetur sem gerði 

það að verkum að völlurinn kom mjög vel undan vetri og var klár til notkunar í byrjun maí. Um veður 

sumarsins má segja að það byrjaði frábærlega og var alla jafna mjög gott til að stunda golf. Við áætlum að 

tekjur af íslenska ferðamanninum hafi verið nokkrir tugir milljóna í sumar. Stóru mótin okkar eiga 

verulegan hlut að því máli en þau sóttu fleiri hundruð manns. Þetta var sérstaklega ánægjulegt og vona ég 

að öllum sem lögðu leið sína til Akureyrar þetta sumar hafi farið héðan með góðar minningar í huga og 

bjóðum við allt þetta fólk velkomið aftur. Þetta gerir okkur kleift að halda enn fremur áfram með 

uppbyggingu hér á vellinum. 

Áfram var haldið vinnu við að bæta völlinn og þar má sérstaklega nefna að áfram var haldið vinnu við 

brautir til að bæta þær. Þá sérstaklega milli brauta 13 og 15 en þar er verið að reyna að vinna á bleytunni. Í 

haust var síðan farið í að gera forgrín á 14. og byggja forgrín á 11. þar verður einnig fremsti hluti þess 

lagaður. Nú er búið að ná að endurbyggja fleiri teiga og mun sú vinna halda áfram á komandi árum. Önnur 

verkefni sem unnið er að er að auka vökvun á forgrínum og nýrri vatnslögn í miðlunarlónið, þannig að við 

getum frekar unnið með völlinn ef mjög þurrt sumar bankar aftur uppá. Einnig voru keyptar 15 

rafmagnssláttuvélar og farið var í að leggja rafmagn um allan völl ásamt því að setja upp GPS kerfi og 

senda sem vélarnar nota. Einnig vona ég að kylfingar taki vel í að nota þá stíga sem komnir eru en við erum 

að auka við þá á næsta sumri. Eins og flestir vita þá eru nú þegar stígar á öllum par þrjú holum vallarins 

þannig að bílar eiga ekki að fara út á grasið þar. 

Mótahald sumarsins gekk mjög vel og hélt GA Íslandsmót golfklúbba og endaði þar í öðru sæti eftir marga 

bráðabana, við óskum þeim innilega til hamingju með það. Mótið tókst mjög vel og gerðu bæði keppendur 

og GSÍ mjög góðan róm að öllu því starfi sem hér hefur verið unnið og ekki má gleyma þeirri auglýsingu 

fyrir svæðið allt sem svona mót búa til.   

Önnur stór mót sumarsins gengu mjög vel og fengum við mjög ánægjulegt hrós frá þátttakendum í þeim, 

bæði fyrir umgjörð og völlinn. Akureyrarmótið í golfi var haldið snemma í júlí og Akureyrarmeistarar voru 

þau Andrea Ýr Ásmundsdóttir og Heiðar Davíð Bragason og óskum við þeim innilega til hamingju. 

Sá stór áfangi náðist á árinu að samningur var gerður við Akureyrarbæ um byggingu æfingahúsnæðis. 

Þökkum við bænum kærlega fyrir að vilja koma að áframhaldandi uppbyggingu hér á svæðinu. En eins og 

þið vitið er vinna hafinn við þá byggingu sem rís vonandi fyrir sumarið hér við skálann.   

Við erum áfram að sjá fjölgun í félaginu og erum nú komin upp fyrir 850. Þetta er mikilvægt þó svo það 

verði til þess að allir þurfi að skipuleggja rástíma betur en áður og langar mig að nefna að þessi fjölgun 

gerir það mun auðveldara að halda áfram uppbyggingu hér og gerir mun auðveldara að endurnýja tæki og 

verkfæri. Á þessu ári var fjárfest fyrir nálægt 30 milljónum og þar er stærst rafmagnslagnir um völlinn og 

snyrtingar og það er nú þegar farið að sjást með jafnari slætti. 

Að lokum vil ég þakka enn og aftur fyrir skemmtilegt golfár og hlakka til að sjá ykkur sem allra fyrst út á 

golfvellinum okkar með bros á vör. 

Bjarni Þórhallsson, formaður. 

Þ A Ð  E R  B A R A  Þ A N N I G !

Geimstofan 20 ára

Skýrsla Vallarstjóra 

Það var nóg að gera á vellinum í ár, mikil vinna var lögð í að 

hafa völlinn í sem besta standi þegar hann myndi opna og er 

hægt að segja að veturinn hafi verið okkur hliðhollur. Þann 20. 

janúar luku sjálfboðaliðarnir okkar við smíði á fyrra 

salernishúsinu og þann 28. febrúar opnaði Jaðarsvöllur! Sjö 

holur voru leiknar á fyrri níu holunum og voru þónokkrir 

kylfingar sem nýttu sér það. Allmörg ár eru síðan golf var 

síðast leikið í febrúar á Jaðarsvelli. 

Klappir opnuðu síðan þann 11.apríl og mættu vaskir sjálfboðaliðar á Jaðarsvöll 19. Apríl og breiddu 

ábreiður yfir flatirnar. Dúddisen völlurinn opnaði 21. apríl og voru flatir slegnar og leit hann frábærlega út 

eftir veturinn. Veturinn á Akureyri var 1,9 stigum undir meðallagi síðustu ára á meðan veturinn var sá 

kaldasti í Reykjavík síðan 1995. Úrkoman á Akureyri að vetrarlagi var 85% af meðalári. 

Vinnudagurinn var svo með öðru sniði í ár en haldnir voru þrír 

vinnudagar, 8. - 9. og 10. maí. Mjög vel var mætt og mörg góð verk unnin 

og höfðu félagar gaman af hversu vel völlurinn leit út.  

Vorið var þurrt og sólríkt á Akureyri og einungis 70% af meðalúrkomu. 

Júní var sá hlýjasti frá upphafi mælinga á Akureyri. Meðalhiti sumarsins 

var svo í meðallagi, úrkoma sumarsins var þó 15% yfir meðalári, 

september gaf þó meira en helming sumarúrkomunnar. 

Völlurinn leit afar vel út eftir veturinn sem má rekja til góðra verka 

starfsmanna ásamt hagstæðum vetri. Sem dæmi fór allur snjór, klaki og 

bleyta af vellinum í febrúar sem leiddi til opnunar á nokkrum holum á fyrri 

níu. Völlurinn var því þurr og fínn þegar vetraði aftur í mars byrjun. Veðurfar var hagstætt á vormánuðum 

og fór því völlurinn vel af stað þegar sól fór hækkandi. Mikil ánægja meðal kylfinga var með Jaðarsvöll sem 

sést glögglega á spiltölum sumarsins. Völlurinn var opinn í 168 daga sem eru rétt tæpir 6 mánuðir. 

 

 

Þetta ár var mikið framkvæmda ár, helst ber að nefna tvö ný 

salernishús. Húsin eru virkilega vönduð og er annað húsið á 

7.teig sem er mjög miðsvæðis á fyrri níu og það seinna á 

14.teig sem er einnig miðsvæðis. Það er óhætt að segja þetta 

hafi verið heillavænleg framkvæmd til framtíðar. 

Týnslurobot var settur upp á æfingarsvæðinu ásamt 

sjálfvirku þvotta- og söfnunarkerfi fyrir boltana. Uppsetning 

á því var í maí og er reynslan af týnslunni mjög góð. Þegar 

týnslurobotinn hefur týnt ákveðið magn af kúlum fer hann á sitt heimasvæði og verpir kúlunum ofan í rist 

þar sem kúlunum er blásið eftir rörum í þvottavél þar sem þeim er svo blásið áfram ofan í kúluvélina sjálfa. 

Mikil hagkvæmni er af þessu og gerir vinnuna við æfingasvæðið minni og auðveldari. 

Áfram var unnið í robotum. Farið var í að leggja rafmagn víða á seinni níu holurnar. Alls var komið fyrir 5 

slátturobotum á seinni níu, slá þeir nú 90% alls röffsvæðis þar. Einnig var 

slátturobot komið fyrir á 6.holu en hann slær allt röffsvæði á holum 5 og 6. 

Raflögnum og hleðslustöðvum var komið fyrir á Dúddisen á haustdögum 

og munu slátturobotar fara þar í gang við upphaf næsta sumars. Áfram 

verður haldið í robotavæðingu næsta sumar og er áætlað að ljúka 

uppsetningu robota svo allt röff verði slegið með slátturobot á fyrri níu 

holunum einnig. 

Nokkrir teigar voru gerðir eða kláraðir og voru það helst fremri teigar og 

mun þeim áfram fjölga á næstu árum.  

Klappir fengu uppliftingu á vordögum með nýjum mottum ásamt nýjum mottum á Dúddisen en í þær er 

hægt að tía í beint. 

Völlurinn líkt og áður segir var með besta móti og skartaði sínu fegursta í sumar. Skapaðist því tími til enn 

frekari betrumbóta líkt og vegvísanna sem voru settir upp. Mikil ánægja var á meðal gesta með þá 

framkvæmd og verður gaman að halda því 

verki áfram að ári. Einnig voru skilti sett upp 

við allar gönguleiðir inn á Jaðarsvöll sem 

býður vegfarendur velkomna ásamt því að 

vísa þeim veginn. Þetta er liður í að gera 

Jaðarsvöll fyrir fleiri og bjóða öllum 

velkomna inn á okkar svæði til að njóta þess 

og veitinga í skálanum. 

Á haustmánuðum var svo jarðvegsskipt við hlið 10. flatar og vökvunarstútar voru settir í forgreen. 

 

 

 

 

 

 

Forgreen á 14. hefur lengi beðið eftir bragarbót. Þar var einnig jarðvegsskipt og settir niður 

vökvunarstútar. En þetta er gert svo jarðvegur frostlyftist ekki og vatn renni greiðlega af 14. flötinni. 

 

 

 

 

Hér sjáum við frá vinnu við jarðvegsskiptin til vinstri og til hægri er svæðið tilbúið til þökulagningar. 

Þökulagning var kláruð og eins og sjá má á myndinni hér að neðan var síðasti dagur þökulagningarinnar 

við afar sérstakar aðstæður en kom þó ekki í veg fyrir verklok. 

 

 

 

 

 

 

 

 

Hafin er svo vinna við jarðvegsskipti fyrir framan 11.flöt ásamt stækkun/breikkun á flötinni sjálfri. Áætlað 

er að þeirri vinnu ljúki í maí 2024. 

HÉR RÍS INNIAÐSTAÐA 
GOLFKLÚBBS AKUREYRAR

FRAMKVÆMDARAÐILI

SKÝRSLA ARCTIC OPEN NEFNDAR  
Arctic Open mótið fór fram dagana 22.-24. júní og má sjá nefndarmeðlimi hér fremst í skýrslunni. Helstu 

samstarfsaðilar mótsins voru Icelandair, Isavia og FootJoy á Íslandi. Við hjá GA viljum þakka þeim 

sérstaklega fyrir stuðninginn ásamt öðrum samstarfs- og styrktaraðilum. Alls voru 252 þátttakendur í 

Arctic Open í ár sem verður að teljast mjög gott. Veður var mjög gott á meðan móti stóð og var ljóst að 

kylfingar nutu sín í botn í mótinu en miðnætursólin lét sjá sig báðar næturnar. Alls voru 42 erlendir 

kylfingar sem tóku þátt í mótinu í ár og náðu fjórir þeirra verðlaunasæti, tveir í flokki karla 55 ára og eldri 

og tveir í höggleik án forgjafar. Völlurinn var í frábæru standi þegar mótið hófst og eiga vallarstarfsmenn 

stórt hrós skilið fyrir þátt sinn í því. 

Opnunarhátíð mótsins var eins og árið á undan á fimmtudegi og var mikið um kylfinga upp í golfskála 

þegar opnunarhátíðin hófst klukkan 11:00. Boðið var upp á smárétti frá Jaðar Bistro og drykki og mættu 

um 100 keppendur og nutu vel. Á lokahófinu var síðan mikil stemming en Villi Naglbítur sá um 

veislustjórn og tók nokkur lög og var gleðin við völd í rjómablíðunni á laugardagskvöldinu. Mestu erfiðin 

við kvöldið var að halda fólkinu inn í sal enda veðrið með eindæmum gott um kvöldið. Mikil gleði var með 

lokahófið og skemmtu keppendur sér konunglega og nutu góðs matars sem Friðjón hjá Jaðar Bistro var 

búinn að útbúa ásamt teymi sínu. Líkt og undanfarin ár var keppt í fjórum flokkum en það eru opinn 

flokkur án forgjafar, með forgjöf, konur án forgjafar og 55 ára og eldri án forgjafar. Einnig var keppt í 

liðakeppni meðfram mótinu þar sem fjórir kylfingar mynda saman lið og þrjú bestu skorin hvorn dag 

gilda. Í sigurliðinu í ár voru þau Anton Ingi Þorsteinsson, Hrefna Magnúsdóttir, Jón Viðar Þorvaldsson og 

Kristinn Gústaf Bjarnason. Sverrir Þorvaldsson, Lelli, varð Arctic Open meistari 2023 með 81 punkt en 

mikil spenna var um sigurinn og Stefán Bjarni Gunnlaugsson og Róbert Ingi Tómasson urðu í 2. og 3. sæti 

með jafn marga punkta en færri seinni daginn. Jón Þór Gunnarsson vann höggleikinn á 145 höggum og 

vann hann líka höggleik 55 ára og eldri í fjórða skiptið í röð! Það var hún Anna Jódís Sigurbergsdóttir sem 

vann höggleik kvenna á 162 höggum en þetta var í fjórða skiptið sem hún vann mótið á síðustu fimm 

árum. 

 

 

 

Arctic Open nefndin vill þakka fyrir mótið í ár og þeim fjölmörgu sjálfboðaliðum sem hjálpuðu til við að 

hafa mótið eins glæsilegt og það var en töluverð vinna liggur á baki að halda mót af þessari stærðargráðu. 

Ár eftir ár er lögð mikil vinna á sig af sjálfboðaliðum og starfsfólki GA við að halda Arctic Open og er alltaf 

jafn gaman þegar vel lukkast.  Við hlökkum til Arctic Open 2024 og er vinnan við að finna teiggjafir og 

skemmtikrafta hafin og er von á frábæru móti. Uppselt er í mótið á næsta ári og er von á fjölda erlendra 

kylfinga sem gerir mótið enn skemmtilegra en tæplega 50 erlendir kylfingar eru skráðir og hlökkum við til 

að taka á móti þeim og öðrum gestum í júni 2024.  

SKÝRSLA KVENNANEFNDAR  

Kvennagolfið-Golfgellur á Akureyri hefur fest sig í sessi síðustu fjölda ára og var alls engin slökun á því að 

golfgellurnar skreyttu vellina á Akureyri og Húsavík þetta sumarið.   

Gríðarlegur áhugi er hjá konum á öllum aldri að byrja í þessu frábæra sporti sem golfið er og finnur nefnd 

kvennagolfsins fyrir þeim áhuga. Færri komast að en vilja í kvennaspil sem er kjörið fyrir konur sem eru að 

finna sér farveg til að koma sér út á völl að spila. 

Í kvennanefnd GA eru sex konur sem starfa hver í tvö ár í senn. Í nefndinni eru frá fyrra ári þær Einrún Ósk 

Magnúsdóttir, Líney Björk Jónsdóttir og Erla Hrund Friðfinnsdóttir. Nýliðar í nefndinni eru Guðrún 

Sigurðardóttir, Lísbet Hannesdóttir og Ragnheiður Júlíusdóttir. Fráfarandi nefndarkonur eru Björg Ýr 

Guðmundsdóttir, Rósa Njálsdóttir og Ragnheiður Alfreðsdóttir. Kvennanefndin er með síðu á Facebook, 

Golfgellur Akureyri, til að efla nýliðun og auðvelda upplýsingagjöf og eru 250 meðlimir í hópnum, sem er 

fjölgun um tæplega 40 konur frá árinu áður. 

Kvennaspilinu var startað með fjögurra manna texas móti í lok maí. Alltaf er lögð áhersla á að vanar og 

óvanar spili saman með það að leiðarljósi að vanar eru að kenna óvönum að umgangast völlin, kenna 

þeim grunnreglur og hafa gaman. Þátttaka var framar vonum og full mæting. Ekki eru skráð úrslit í 

kvennaspili heldur er dregið úr skorkortum. Jaðar Bistro töfraði fram matlega súpu eins og þeim einum er 

lagið.  

Kvennaspil númer tvö var haldið mánudaginn 19. júní á sjálfan kvenréttindadaginn. Leikið var Greensome 

og aftur var þátttakan frábær, aftur fylltist í hollin og biðlisti handan við hornið. Bleikar búbblur yljuðu og 

góður félagsskapur nærði.  

Stór þáttur kvennaspilsins, Hatta- og pilsamótið var haldið 13. júlí Mótið hefur verið hápunktur sumarsins 

í kvennagolfinu en veðurguðir trufluðu aðeins skráningu framan af. Tæpt stóð með veðrið en það snjóaði 

ekki og því spiluðu upp klæddar hefðardömur í fjórum gráðum og góðum vindi. Ýmis ráð voru dregin fram 

til að klæða af sér kuldann og ylja sér að innan. Veðurbarnar, skjálfandi en brosandi golfgellur kláruðu þó 

allar sitt verkefni og þegar inn á Jaðar var komið beið veisla frá Jaðar Bistro og verðlaunaafhending. 

Fyrirtæki bæjarins hafa sýnt frábæran stuðning við kvennagolfið og vel hefur gengið að fá vinninga, þó 

svo að úrslit hafi ekki verið aðalatriðið í kvennagolfinu.  

Síðasta kvennaspil sumarsins var 15. ágúst. Spiluð var punktakeppni með forgjöf með tvisti af pútt og vipp 

keppni. Vel tókst til og ekki spillti gleðistundin sem Jaðar Bistro bauð golfgellum þegar inn var komið. 

Haustferð kvennagolfsins var 26. ágúst og lá leiðin til Húsavíkur, þar sem leikinn var Texas Scramble í 

öllum veðrum. Eftir spil beið ljúffengur matur í nýja golfskálanum og þar fór einnig fram 

verðlaunaafhending. Margir aðilar lögðu lið við öflun vinninga, en þau fyrirtæki sem hafa gefið vinninga 

eru m.a. Skógarböðin, Bjórböðin, Vorhús, Auglit, Halldór úrsmiður, Olís, Ilva, Liso Letters, Ellingsen, 

Lemon, Hamborgarafabrikkan og Prentsmiðjan Oddi. Er þeim mikið þakkað fyrir.  

Kvennanefndin þakkar fyrir frábært samstarf við 

Golfklúbbinn á Akureyri sem og Jaðar Bistro en 

starfsfólk hefur verið boðið og búið við að leggja 

þessu frábæra starfi lið.  

Við erum stolt af því að styrkja
Golfklúbb Akureyrar og Arctic Open

Stoltur styrktaraðili



 

 

Kvennaspil númer tvö var haldið mánudaginn 19. júní á sjálfan kvenréttindadaginn. Leikið var Greensome 

og aftur var þátttakan frábær, aftur fylltist í hollin og biðlisti handan við hornið. Bleikar búbblur yljuðu og 

góður félagsskapur nærði.  

Stór þáttur kvennaspilsins, Hatta- og pilsamótið var haldið 13. júlí Mótið hefur verið hápunktur sumarsins 

í kvennagolfinu en veðurguðir trufluðu aðeins skráningu framan af. Tæpt stóð með veðrið en það snjóaði 

ekki og því spiluðu upp klæddar hefðardömur í fjórum gráðum og góðum vindi. Ýmis ráð voru dregin fram 

til að klæða af sér kuldann og ylja sér að innan. Veðurbarnar, skjálfandi en brosandi golfgellur kláruðu þó 

allar sitt verkefni og þegar inn á Jaðar var komið beið veisla frá Jaðar Bistro og verðlaunaafhending. 

Fyrirtæki bæjarins hafa sýnt frábæran stuðning við kvennagolfið og vel hefur gengið að fá vinninga, þó 

svo að úrslit hafi ekki verið aðalatriðið í kvennagolfinu.  

Síðasta kvennaspil sumarsins var 15. ágúst. Spiluð var punktakeppni með forgjöf með tvisti af pútt og vipp 

keppni. Vel tókst til og ekki spillti gleðistundin sem Jaðar Bistro bauð golfgellum þegar inn var komið. 

Haustferð kvennagolfsins var 26. ágúst og lá leiðin til Húsavíkur, þar sem leikinn var Texas Scramble í 

öllum veðrum. Eftir spil beið ljúffengur matur í nýja golfskálanum og þar fór einnig fram 

verðlaunaafhending. Margir aðilar lögðu lið við öflun vinninga, en þau fyrirtæki sem hafa gefið vinninga 

eru m.a. Skógarböðin, Bjórböðin, Vorhús, Auglit, Halldór úrsmiður, Olís, Ilva, Liso Letters, Ellingsen, 

Lemon, Hamborgarafabrikkan og Prentsmiðjan Oddi. Er þeim mikið þakkað fyrir.  

Kvennanefndin þakkar fyrir frábært samstarf við 

Golfklúbbinn á Akureyri sem og Jaðar Bistro en 

starfsfólk hefur verið boðið og búið við að leggja 

þessu frábæra starfi lið.  

Við erum stolt af því að styrkja
Golfklúbb Akureyrar og Arctic Open

Stoltur styrktaraðili



 

 

SKÝRSLA KAPPLEIKJANEFNDAR 

Mótahald sumarsins 2023 gekk vel og var góður fjöldi af keppendum sem tók þátt í golfmótum á vegum 

GA í sumar. Fjöldi mótshringja í ár var 3.962 sem er á pari  við undanfarin níu ár að árinu 2021 undanskyldu 

þegar mótshringir fóru yfir 5.000. Opnunarmót Jaðarsvallar var haldið 28. maí og tóku 45 kylfingar þátt í 

því. Völlurinn kom frábærlega undan vetri og má segja að Opnunarmót Jaðarsvallar hafi aldrei verið haldið 

á betri golfvelli en í ár. Síðasta mót sumarsins var svo Bændaglíma GA sem haldin var 17. september en 64 

kylfingar tóku þátt í því og voru bændur sumarsins þeir Baldvin Orri Smárason og Jón Thorarensen og fór 

það svo að lið Baldvins fór með sigur úr býtum. Bændur næsta árs voru tilkynntir en það eru þeir Benedikt 

Guðmundsson sem fer fyrir rauða liðinu og Jón Heiðar Sigurðsson sem fer fyrir bláa liðinu, það verður hart 

barist næsta haust. 

Akureyrarmótið var haldið í byrjun júlí og voru 115 keppendur skráðir til leiks. Heiðar Davíð Bragason, 

golfkennari GA, varð Akureyrarmeistari í fyrsta sinn þegar hann sigraði meistaraflokk karla á samtals 18 

höggum yfir pari eftir æsispennandi umspil við fimmfaldan Akureyrarmeistara, Örvar Samúelsson. Í 

kvennaflokki vann Andrea Ýr sinn fjórða titil þegar hún sigraði með miklum yfirburðum á samtals 16 

höggum yfir pari en næst Lana Sif Harley á 56 höggum yfir pari.  

 

 

 

 

Golfklúbbur Akureyrar hélt eitt GSÍ mót í seinni part júlí, Íslandsmót golfklúbba. Einnig var haldið Ping 

Jaðarsmótið hér í júlí en það er unglingamót sem mun koma til með að festa sig í sessi sem eitt flottasta 

unglingamót landsins þegar fram líða stundir. Alls voru 123 þátttakendur í mótinu, þar af voru 21 frá GA. 

Fór það svo að sex kylfingar GA náðu á verðlaunapall í mótinu og vannst eitt gull en Veigar Heiðarsson 

sigraði í flokki 17-21 árs á samtals sjö höggum yfir pari.  

Íslandsmót golfklúbba var haldið síðustu helgina í júlí, efsta deild karla, þar sem GA var með öfluga sveit. 

Strákarnir okkar stóðu sig frábærlega á sínum heimavelli og fór það svo að þeir lutu í lægra haldi gegn 

sterkri sveit GM eftir frábæra baráttu þar sem lokaleikurinn tapaðist í bráðabana. Silfur var því 

niðurstaðan hjá strákunum eftir hreint út sagt frábært mót.  

Eins og svo oft áður voru mörg stórmótin haldin þegar líða tók á sumarið og má þar helst nefna Icewear 

bombuna, Hjóna- og parakeppni Icelandair og GA, Höldur/Askja Open og Opna FJ/Titleist mótið. Algjör 

metþátttaka var í Icewear bombunni en 214 kylfingar voru skráðir til leiks í mótið en aldrei áður hafur 

þátttaka farið yfir 200 kylfinga. 216 í Hjóna- og parakeppninni, 204 í Höldur/Askja Open og 109 í Opna FJ/

Titleist. Marka þessi mót alltaf vissan hápunkt í mótahaldi GA ár hvert og er mikil tilhlökkun hjá fólki fyrir 

þessum mótum. Nú þegar er orðið fullt í Arctic Open 2024 og eins og venjan er þá er uppselt í Hjóna- og 

parakeppnina.  

Í september tóku boðsmótin við eins og undanfarin ár en þau eru haldin fyrir fyrirtæki sem styrkja starf 

okkar í GA og gengu mótin mjög vel enda var veðrið gott í september. Þá héldu einnig 

körfuknattleiksdeild Þórs og handknattleiksdeild KA sín styrktarmót þar sem spilað var Texas Scramble 

golf. Vel var mætt í bæði mót eða 144 í styrktarmót KA og 92 í styrktarmót Þórs.  

Hlutfall af mótshringjum sem leiknir eru af kylfingum utan GA jókst á milli ára og sést því að mótahald á 

Jaðarsvelli er eftirsóknarvert hjá kylfingum utan af landi sem er gleðilegt fyrir okkur.  

Við hjá Golfklúbbi Akureyrar erum gríðarlega stolt af mótahaldi okkar og höfum við undanfarin ár getað 

státað okkur af því að halda mörg af fjölmennustu og eftirsóknarmestu golfmótum landsins. Ár eftir ár er 

uppselt í Arctic Open og Hjóna- og parakeppnina ásamt því að selst hefur upp í Höldur/Askja Open 

undanfarin ár. Það er ekki sjálfsagt að halda svona stór og flott mót og ekki væri það hægt nema með 

stuðning þeirra fjölmörgu styrktaraðila og sjálfboðaliða sem leggja lóð sín á vogarskálar mótahalds GA og 

þökkum við þeir kærlega fyrir. Komin eru drög af mótaskrá 2024 og er ljóst að það verður ekkert gefið 

eftir í mótahaldi á Jaðarsvelli og stefnum við að sjálfsögðu á að Jaðarsvöllur haldi sessi sínum sem einn 

vinsælasti og flottasti keppnisvöllur landsins.  

 

 

 

Tölfræði mótshringja 

Meistaraflokkur karla Hringur 1 Hringur 2 Hringur 3 Hringur 4 Samtals 

Heiðar Davíð Bragason 75 73 75 79 302 

Örvar Samúelsson 72 70 80 80 302 

Víðir Steinar Tómasson 76 76 80 74 306 

Meistaraflokkur kvenna Hringur 1 Hringur 2 Hringur 3 Hringur 4 Samtals 

Andrea Ýr Ásmundsdóttir 73 73 78 76 300 

Lana Sif Harley 86 83 85 86 340 

Kara Líf Antonsdóttir 85 86 81 91 343 

1. flokkur karla Hringur 1 Hringur 2 Hringur 3 Hringur 4 Samtals 

Ólafur Kristinn Sveinsson 76 78 77 84 315 

Anton Ingi Þorsteinsson 70 84 80 81 315 

Jón Orri Guðjónsson 81 87 74 80 322 

Heiðar Kató Finnsson 82 82 79 79 322 

1. flokkur kvenna Hringur 1 Hringur 2 Hringur 3 Hringur 4 Samtals 

Eva Hlín Dereksdóttir 95 90 85 86 356 

2. flokkur karla Hringur 1 Hringur 2 Hringur 3 Hringur 4 Samtals 

Richard Eiríkur Taehtinen 95 82 82 81 340 

Aðalsteinn Helgason 87 87 90 87 353 

Helgi Gunnlaugsson 92 89 88 88 357 

2. flokkur kvenna Hringur 1 Hringur 2 Hringur 3 Hringur 4 Samtals 

Guðrún Sigurðardóttir 91 100 93 96 380 

Lísbet Hannesdóttir 91 95 102 92 380 

Björg Ýr Guðmundsdóttir 102 92 100 96 390 

3. flokkur karla Hringur 1 Hringur 2 Hringur 3 Hringur 4 Samtals 

Hólmgrímur Helgason 96 89 92 86 363 

Hermann Hrafn Guðmundsson 85 94 95 93 367 

Valgeir Bergmann Magnússson 93 88 94 94 369 

3. flokkur kvenna Hringur 1 Hringur 2 Hringur 3 Hringur 4 Samtals 

Kristveig Atladóttir 112 103 114 111 440 

Sólveig Sigurjónsdóttir 113 108 113 111 445 

Oddný Steinunn Kristinsdóttir 105 115 132 111 463 

Úrslit úr Akureyrarmóti 2023  

 

Úrslit úr Akureyrarmóti 2023 

 

 

 

 
 

 
 

 

4. flokkur karla Hringur 1 Hringur 2 Hringur 3 Hringur 4 Samtals 

Árni Örn Hólm Birgisson 100 91 97 98 386 

Stefán Bjarni Gunnlaugsson 99 101 95 97 392 

Stefán Sigurður Hallgrímsson 103 98 103 96 400 

Jón Arnar Emilsson 102 97 96 105 400 

4. flokkur kvenna Hringur 1 Hringur 2 Hringur 3 Hringur 4 Samtals 

Anna Bergrós Arnarsdóttir 123 120 121 116 480 

Ragnheiður Sveinsdóttir 125 121 116 125 487 

5. flokkur karla Hringur 1 Hringur 2 Hringur 3 Hringur 4 Samtals 

Kristinn Hólm Ásmundsson 111 109 112 111 443 

Ómar Pétursson 116 131 116 100 463 

Ágúst Jón Aðalgeirsson 152 131 125 123 531 

Karlar 50 + Hringur 1 Hringur 2 Hringur 3 Samtals 

Ólafur Auðunn Gylfason 75 75 68 218 

Torfi Rafn Halldórsson 76 75 84 235 

Eiður Stefánsson 82 76 83 241 

Karlar 70+ Hringur 1 Hringur 2 Hringur 3 Samtals 

Guðmundur E. Lárusson 86 87 82 255 

Örn Ingvarsson 95 88 90 273 

Símon Magnússon 95 91 94 280 

Konur  50+ Hringur 1 Hringur 2 Hringur 3 Samtals 

Guðrún Sigríður Steinsdóttir 85 90 94 269 

Hrefna Magnúsdóttir 90 88 93 271 

Guðlaug María Óskarsdóttir 89 95 87 271 

SKÝRSLA ÞJÁLFARA 
Samskipti – Virðing – Viðhorf – Metnaður 

Síðasta sumar var okkur Akureyringum gott hvað varðar árangur í mótum sumarsins. Síðastliðin vetur var 

æft vel undir handleiðslu þjálfara og markmið sett fyrir komandi keppnistímabil, farin var æfingaferð til 

Costa Ballena á Spáni sem heppnaðist í alla staði vel og vorum við þjálfarar ánægðir með þær framfarir 

sem við sáum frá fyrri ferð á sama stað ári áður.  

Unglingaflokkar 

Í unglingaflokkum GSÍ unnum við til 12 verðlauna í keppnum einstaklinga, þar ber hæst að við eignuðumst 

tvo íslandsmeistara. Bryndís Eva Ágústsdóttir sigraði í flokki 13-14 ára stelpna með 7 högga mun, sem eru 

töluverðir yfirburðir. Bryndís gerði sér lítið fyrir og spilaði á 3 höggum undir pari á öðrum keppnisdegi, það 

gerist ekki oft að svo ungir iðkendur spili undir pari. Veigar Heiðarsson varð svo íslandsmeistari í flokki 17-

21 árs, er því á yngsta ári í flokknum, eftir hreint magnað einvígi við nýkrýndan íslandsmeistara í 

meistaraflokki karla hann Loga Sigurðsson. Veigar gerði sér lítið fyrir og spilaði á 11 höggum undir pari og 

lék á 64 höggum á lokadeginum. 

Meistaraflokkur Kvenna 

Í meistaraflokki kvenna spilaði Andrea Ýr Ásmundsdóttir fínt golf í sumar og hafnaði meðal annars í þriðja 

sæti í íslandsmótinu í holukeppni. Stelpurnar spiluðu í 2. deild kvenna í íslandsmóti klúbba, þar vantaði 

herslumuninn á að komast upp um deild. Liðið hafnaði í öðru sæti og munaði þar mikið um að Andrea gat 

ekki spilað lokadaginn þar sem hún var á leið til náms í Bandaríkjunum. 

SKÝRSLA ÞJÁLFARA 
Samskipti – Virðing – Viðhorf – Metnaður 

æft vel undir handleiðslu þjálfara og markmið sett fyrir komandi keppnistímabil, farin var æfingaferð til 

Costa Ballena á Spáni sem heppnaðist í alla staði vel og vorum við þjálfarar ánægðir með þær framfarir 

gerist ekki oft að svo ungir iðkendur spili undir pari. Veigar Heiðarsson varð svo íslandsmeistari í flokki 17-

21 árs, er því á yngsta ári í flokknum, eftir hreint magnað einvígi við nýkrýndan íslandsmeistara í 

meistaraflokki karla hann Loga Sigurðsson. Veigar gerði sér lítið fyrir og spilaði á 11 höggum undir pari og 

lék á 64 höggum á lokadeginum. 

Meistaraflokkur Kvenna 

Í meistaraflokki kvenna spilaði Andrea Ýr Ásmundsdóttir fínt golf í sumar og hafnaði meðal annars í þriðja 

sæti í íslandsmótinu í holukeppni. Stelpurnar spiluðu í 2. deild kvenna í íslandsmóti klúbba, þar vantaði 

herslumuninn á að komast upp um deild. Liðið hafnaði í öðru sæti og munaði þar mikið um að Andrea gat 

Meistaraflokkur karla 

Markmiðin voru skýr fyrir sumarið, að vinna íslandsmót klúbba á heimavelli og landa titlinum eftir 25 ára 

bið. Við vorum ansi nálægt því, annað sætið raunin eftir hörku viðureign við GM þar sem úrslitin réðust í 

bráðabana í oddaleik. Það var sárt að tapa en engu að síður í okkar huga frábær árangur þar sem við 

vorum hársbreidd frá því að verða íslandsmeistarar á efsta stigi. 

Akureyrarmeistarar 2023 

Akureyrarmeistarar í ár eru Heiðar Davíð Bragason og Andrea Ýr Ásmundsdóttir 

Lið sem unnu til verðlauna fyrir hönd GA sumarið 2023 

13-14 ára stúlknalið hafnaði í 2.sæti. Lið: Bryndís Eva, Lilja Maren, Björk, Birta Rán, Ragnheiður 

13-14 ára drengjalið hafnaði í 3.sæti. Lið: Egill Örn, Ágúst Már, Kristófer Áki, Arnar Freyr, Baldur Sam 

15-16 ára piltarlið hafnaði í 2.sæti. Lið: Heiðar Kató, Ragnar Orri, Ólafur Kristinn, Skúli F, Viktor Skuggi 

17-21 árs piltalið hafnaði í 2.sæti. Lið: Veigar, Skúli Gunnar, Óskar Páll, Lárus Ingi 

Mfl kvenna 2.deild, hafnaði í 2.sæti.  Lið skipað Andrea Ýr, Kara Líf, Lana Sif, Kristín Lind, Eva Hlín 

Mfl karla 1.deild, hafnaði í 2.sæti. Lið: Heiðar Davíð, Veigar, Skúli Gunnar, Tumi Hrafn, Víðir Steinar, Valur 

Snær, Lárus Ingi, Eyþór Hrafnar 

50+ karlar 1.deild, hafnaði í 2.sæti. Lið: Kristján Hilmir, Guðmundur S, Sverrir Þ, Konráð Vestmann, 

Kjartan Fossberg, Ólafur Auðunn, Torfi Rafn, Jón Þór 

